
PENGHARGAAN 

Alhamdulillah, syukur pada Allah s.w.t kerana dengan limpah dan kumia

Nya, saya telah pun berjaya menjalani latihan industri di Telekom Malaysia 

Berhad dan dapat saya menyiapkan laporan latihan industri ini dengan jayanya 

pada masa yang ditetapkan. 

Pada kesempatan ini juga saya ingin mengambil kesempatan untuk 

mengucapkan ribuan terima kasih kepada pekerja-pekerja di unit MBS kerana 

sudi memberi tunjuk ajar dan membimbing saya selama tiga bulan saya berada 

di sana dan penyelia industri saya, En. Maliki Harun yang sudi menyumbang 

idea, pendapat, tunjuk ajar selama saya menjalani latihan industri di sini. Tidak 

lupa kepada penyetia KUSTEM, Cik Zuha Rosufila kerana telah banyak memberi 

dorongan dan membimbing petatih dalam menyiapkan taporan industri ini. Yang 

paling saya hargai sekali ialah kepada kedua ibu bapa saya Omar b. Mamat dan 

juga Hasmah bt. Ngah yang turut memberi sokongan kepada saya. Tidak tupa 

kepada kawan-kawan saya yang telah beri dorongan dan galakan semasa 

menjatankan latihan industri. 

Tidak lupa juga penghargaan ini ditujukan kepada semua yang tertibat dalam 

latihan industri ini, semoga jasa baik kalian akan mendapat ganjaran yang 

setimpal dari Allah s. w. t dan semoga usaha saya diberkati Allah hendaknya. 

RINGKASAN EKSEKUTIF 

Untuk memenuhi keperluan Fakulti Pengurusan Dan Ekonomi, Kolej 
Universiti Sa ins Dan T eknologi Malaysia (KUSTEM) bagi mendapatkan ijazah 
dalam Sarjana Muda Pengurusan (Pemasaran), pelajar tahun akhir diwajibkan 
menjalani latihan praktikal dimana-mana organisasi yang dipilih. Latihan industri 
ini wajib dijalani selama tiga bulan dan pelatih menjalaninya di Telekom 
Malaysia Berhad bertempat di Kuala Terengganu, Terengganu. 

Telekom Malaysia Berhad merupakan sebuah syarikat telekomunikasi 
yang terbesar di rantau ini yang mana ia dikenali sebagai sebuah syarikat yang 
memperkenalkan produk dan perkhidmatan yang berteknologi tinggi yang mana 
dapat memenuhi keperluan dan kehendak pelanggan. Semasa menjalani 
laUhan industri, pelatih telah ditempatkan di Unit Perniagaan Utama Terengganu 
(MBS). Di unit ini ia lebih mengfokuskan kepada aktiviti jualan dan promosi 
kepada pelanggan-pelanggan perniagaan. Justeru selama tiga bulan menjalani 
latihan industri di unit tersebut, pelatih telah didedahkan dengan aktiviti 
pengurusan dan pelatih telah mempelajari cara berkomunikasi dengan 
pelanggan engan cara yang professional. Latihan praktikal juga telah 
mendedahkan pelatih dengan dunia pekerjaan yang sebenar dan meningkatkan 
pengetahuan tentang bidang pemasaran. 

Semasa menjalani latihan industri ini, pelatih telah mengenalpasti 
masalah yang timbul dalam sistem yang digunakan di Unit Perniagaan Utama 
Terengganu. Antaranya ialah dalam menjalankan proses dalam mendapatkan 
data-data pelanggan, sistem kedatangan pekerja, mengenai perkhidmatan 
kaunter pendaftaran dan sistem pemprosesan permohonan dataline. 
Seterusnya beberapa cadangan penyelesaian juga telah dicadangkan oleh 
pelatih untuk menangani masalah tersebut. Tujuan cadangan tersebut ialah 
untuk meningkatkan lagi corak pengurusan sedia ada dan melicinkan tugas
tugas supaya ia lebih sistematik. 

vu 


